Банклараро  тўлов тизими орқали

ҳисоб-китобларни амалга ошириш бўйича
----------  ШАРТНОМА

	  Тошкент ш.
	2020 йил _____________  


Ўзбекистон Республикаси Марказий банки «Ахборотлаштириш бош маркази» ДУК (кейинги ўринларда – «ИЖРОЧИ» деб  юритилади) номидан Устав асосида иш юритувчи  директор Д.Ш. Сариходжаев бир томондан ва _____________________________(кейинги ўринларда «МИЖОЗ» деб юритилади) номидан _______________ асосида иш юритувчи__________________________________________ иккинчи томондан мазкур шартномани  қуйидагилар ҳақида туздилар:

1. УМУМИЙ ҚОИДАЛАР.
1.1. Мазкур шартнома электрон рақамли имзолар (ЭРИ) қўйилган электрон тўлов ҳужжатлари (кейинги ўринларда “ЭТҲ”)дан фойдаланган ҳолда, Марказий банкнинг банклараро тўлов тизими (кейинги ўринларда “ЭТТ”) ёрдамида Мижознинг вакиллик ҳисобварағи (кейинги ўринларда “Ҳисобварақ”) бўйича операцияларни амалга ошириш муносабатларини белгилайди. Томонлар, Ҳисобварақ бўйича операцияларни амалга оширишда амалдаги қонунчиликка, Ўзбекистон Республикаси Марказий банки меъёрий ҳужжатларига ва мазкур шартномага амал қиладилар.

1.2. Томонлар, ЭТҲини, башарти у ЭРИнинг ҳақиқийлигини тасдиқлаш тамойилидан ўтган ҳамда Марказий банкнинг меъёрий ҳужжатларида белгиланган тартибдаги реквизитларга ва форматга эга бўлса, юридик жиҳатдан кучга киришини тан оладилар. Мижоз Ҳисоб-китоблар марказининг бошқа мижозлари томонидан тақдим этилган (Марказий банк меъёрий ҳужжатларида ва мазкур шартномада ўрнатилган тартибда ва ҳолатда) тўлов ҳужжатлари асосида тузилган Ҳисоб-китоблар марказидан оладиган ЭТҲларини юридик жиҳатдан тан олади.
1.3. ЭТҲлардаги ЭРИларнинг ҳақиқийлигини тасдиқлаш Ўзбекистон Республикаси Адлия Вазирлигида 10.03.2020 йилда 3224-сон билан давлат рўйхатига олинган «Ўзбекистон Республикаси тижорат банклари автоматлаштирилган банк тизимларида ахборотни муҳофаза қилиш тўғрисида»ги Низомга (25.01.2020 йил 2/4-сон) асосан амалга оширилади.
1.4. Томонлар ЭТТ оркали Ҳисоб-китобларни амалга оширишда Марказий Банк томонидан ўрнатилган ЭТҲ шаклидан фойдаланадилар ва Марказий банкнинг меъёрий ҳужжатларига ва мазкур шартномага мувофиқ ЭТҲлар алмашувини амалга оширадилар.

1.5. ЭТҲларнинг ҳақиқийлигини ўрнатиш билан боғлиқ мунозарали ҳолатларни бошқаришда ва маблағларни тасдиқлашда Ижрочи билан Мижоз ўртасида ЭТҲлар алмашувида хавфсизликни таъминлашга қўйиладиган талаблар Марказий Банк меъёрий талаблари асосида аниқланади.

1.6. Мижоз ва Ижрочи ўртасида электрон ҳужжатларни алмаштиришда  юзага келадиган техник носозликлар (жиҳозлар иши, алоқа воситалари ва бошқа бузилишлар) ёки бошқа сабаблар бўйича томонлар мазкур ҳолатларда ишлаш тартибини ўрнатувчи  амалдаги қонунчиликка амал қиладилар.

2. ШАРТНОМА ПРЕДМЕТИ.

2.1. Мижоз топшириқ беради, Ижрочи эса Мижознинг электрон тўловларини амалга ошириш мажбуриятини ўз зиммасига олади.

2.2. Мижознинг электрон тўловларини амалга ошириш амалдаги қонунчиликка асосан тартибга солинади.

3. ЭЛЕКТРОН ТЎЛОВЛАРНИ АМАЛГА ОШИРИШ  ТАРТИБИ.

3.1. Электрон тўловларни ўтказиш Ўзбекистон Республикаси Марказий банкининг 2006 йил 17 январдаги 628-сонли «Марказий банкнинг банклараро тўлов тизими орқали электрон тўловларни амалга ошириш тартиби тўғрисида»ги Низомига (рўйхат рақами 1545, 14.02.2006 й.) ҳамда 2004 йил 15 февралдаги 561-сонли «Хисоб-китоблар марказида банклараро тўловларни амалга ошириш тартиби»га мувофиқ амалга оширилади.

3.2. Ижрочи  Мижознинг ЭТҲларини 9-00дан 17-00гача қабул қилиш/жўнатишни амалга оширади. Ўзбекистон Республикаси Марказий банки пул-кредит сиёсатини бошқариш хусусият (параметр)ларидан келиб чиққан ҳолда, банклараро ЭТҲларининг ўтказиш вақтини ёзма фармойишга асосан узайтириши мумкин. 

3.3. Мижозда техник носозликлар руй берган такдирда, ЭТҲлари Ўзбекистон Республикаси Марказий банкининг 2020 йил 25 январдаги 2/4-сонли «Ўзбекистон Республикаси тижорат банклари автоматлаштирилган банк тизимларида ахборотни муҳофаза қилиш тўғрисида»ги Низомда (рўйхат рақами 3224, 10.03.2020 й.) ўрнатилган тартибда файл кўринишда узатилиши мумкин.

3.4. ЭТҲдаги ЭРИнинг ҳақиқийлигини тасдиқлаш Ўзбекистон Республикаси Марказий банкининг 2020 йил 25 январдаги 2/4-сонли «Ўзбекистон Республикаси тижорат банклари автоматлаштирилган банк тизимларида ахборотни муҳофаза қилиш тўғрисида»ги Низомга (рўйхат рақами 3224, 10.03.2020 й.) асосан амалга оширилади.
3.5. Мижоз ЭТҲларининг ЭРИ ва реквизитлари Ижрочи томонидан  назоратдан ўтказилади. Текширув давомида хато чиқса, Ижрочи ушбу ЭТҲини орқага қайтаради.

3.6. Текширувдан муваффақиятли ўтган ЭТҲлар асосида Ижрочи пул маблағларини ҳисобварақдан ҳисобдан чиқаради ёки ҳисобга киритади.

3.7. ЭТҲларнинг ишлов бериш натижаси бўйича Ижрочи  Мижоз учун баённома, ҳисобварақ қолдиғи ва электрон тўлов амалга оширилганлиги тўғрисида Электрон ҳужжат (кейинги ўринларда – ЭҲ) сифатида маълумотларни узатади. ЭҲ шакллари ва уларни жўнатиш тартиби Марказий банкнинг меъёрий ҳужжатлари билан тартибга солинади.

3.8. Ижрочи ва Мижознинг фавқулодда вазиятлар юзага келганда иш тартиби Марказий банкнинг алоҳида меъёрий ҳужжатлари билан белгиланади.

4. КЎРСАТИЛГАН ХИЗМАТЛАР ҲАҚИ ВА УЛАРНИ
ҲИСОБ - КИТОБ ҚИЛИШ ТАРТИБИ.
4.1. Бажарилган иш учун тўлов иккала томон ўртасида имзоланган келишилган нарх баённомасига мувофиқ амалга оширилади (1-сонли илова). 1-сонли илова шартноманинг ажралмас қисми ҳисобланади.
4.2. Ўзбекистон Республикаси ҳукуматининг меъёрий ҳужжатларига мувофиқ тарифлар, электроэнергия ва давлат алоқа тизимларининг қиймати ўзгарганда, кўрсатилган хизматлар хақи ҳам ўзгартирилади ва бу хақда Мижозга ёзма равишда янги нарх кучга  киришидан 1 ой олдин хабар қилинади.
4.3. Мижоз Ижрочи томонидан ойда бир марта кейинги ойнинг 5-санасигача тақдим этиладиган счет-фактурага асосан ойнинг 20-санасидан кечиктирмасдан бажарилган иш ҳақини тўлайди. Электрон тўлов ҳужжатлари тўловига қўшимча қиймат солиғи қўшилмайди.
4.4. Ижрочи Мижозга тўловларни тўлаш учун электрон ҳужжат шаклида ҳисобварақ-фактурани тақдим этади.

5. ИЖРОЧИНИНГ МАЖБУРИЯТ ВА ҲУҚУҚЛАРИ.
5.1.  Ижрочи ўз зиммасига қуйидаги мажбуриятларни олади:

5.1.1. Ҳақиқийлиги тасдиқланган ЭТҲни ижро учун қабул қилиш.

5.1.2. Мижоздан тўғри расмийлаштирилган ҳужжатларни олгандан эътиборан, шу куннинг ўзидаёқ хисобварақ бўйича қуйидаги зарур операцияларни бажариш (ҳисобга қўшиш/ҳисобдан чиқариш).

5.1.3. Ижрочи нотўғри расмийлаштирилган ҳужжатларни Мижозга қайтариб беради ва нотўғри расмийлаштирилган ҳужжатлар сонини тўловга киритади.

5.1.4. Мижозга қонунчиликда ўрнатилган тартибда Электрон Почта (ЭП) орқали қуйидагиларни тасдиқловчи ЭҲни бериш:

5.1.4.1. ЭТҲнинг назоратдан ўтганлиги.

5.1.4.2. Ҳисобварақ бўйича операцияларни амалга оширилганлигини (ҳисобварақнинг дебети ва\ёки кредити бўйича) тасдиқлаш.

5.1.4.3. Ҳисобварақнинг ҳолати (ҳисобварақдан кўчирма).

5.1.4.4. ЭҲлар алмашувида тўсқинлиқ қилувчи техник бузилишлар ёки бошқа ҳолатлар пайдо бўлганда, бу хақда Мижозни тезда хабардор қилиш.
5.1.6.  Тўлов тизимида ахборотларнинг муҳофозаси ва хавфсизлигини таъминлаш бўйича МБ томонидан ўрнатилган талабларга риоя қилиш, электрон тўловлар хақида ахборотлар махфийлигини сақлаш, қонунчиликда кўрсатилган ҳолатлардан ташқари ЭТ ҳақидаги маълумотларни учинчи шахсларга тақдим қилмаслик.

5.2.   Ижрочи қуйидаги ҳуқуққа эга:
5.2.1. Қонунчиликда ва мазкур шартномада белгиланган мижознинг ЭҲларни алмаштириш бўйича ўз мажбуриятларига риоя қилмаган ҳолларда ЭТҲни қабул қилишдан бош тортиши.

6. МИЖОЗНИНГ ҲУҚУҚ ВА МАЖБУРИЯТЛАРИ.
6.1.  Мижоз қуйидаги хуқуқларга эга:

6.1.1. Ижрочидан жўнатилган ЭТҲларини ижрога қабул қилганлиги тўғрисида тасдиқловчи ЭҲларни қабул қилиш.
6.1.2. ЭҲларни алмаштиришга тўсқинлик қилувчи техник носозликлар ва бошқа холатлар пайдо бўлганда Ижрочига Марказий банк меъёрий хужжатларида кўрсатилган тартибда тўлов хужжатларини тақдим қилиши.
6.2. Мижоз қуйидаги мажбуриятларни ўз зиммасига олади:
6.2.1. ЭТҲлар ва ЭҲлар шаклига қонунчилиқда ўрнатилган тартибда риоя қилиш.

6.2.2. Электрон тўловларни Хисобварақ қолдиқлари доирасида амалга ошириш.
6.2.3. Жўнатилган ва олинган ЭТҲ ва ЭҲ лардаги реквизитларни таққослашни амалга ошириши, улар мос келмаганда, бу хақда дарҳол Ижрочига телефонограмма ва  тегишли ЭҲни жўнатган ҳолда хабар бериш.

6.2.4. Барча жўнатилган ва олинган ЭТҲларининг архив нусхалари ва ЭТҲларининг хақиқийлигини текшириш воситаларини қонунчилиқда белгиланган вақт давомида сақлаш.
6.2.5. Ижрочининг хизмат хақини ўз вақтида тўлаш.
6.2.6. ЭҲлардан фойдаланишда тўсқинлик қилувчи барча техник носозликлар ёки бошқа ҳолатлар пайдо бўлганлиги, шунингдек рухсатсиз кириш ҳоллари тўғрисида Ижрочини тезда хабардор қилиш.

6.2.7. Тўлов тизимида ахборотларнинг муҳофазаси ва хавфсизлигини таъминлаш бўйича ўрнатилган талабларга риоя қилиш, электрон тўловлар хақида ахборотлар махфийлигини сақлаш, қонунчиликда кўрсатилган ҳолатлардан бошқа ҳолатларда ЭТ ҳақидаги маълумотларни учинчи шахсларга тақдим қилмаслик.

7. ТОМОНЛАРНИНГ ЖАВОБГАРЛИГИ.
7.1. Ижрочи ҳисобвараққа маблағларни ўз вақтида ва тўғри ҳисоблаб ўтказиш учун ва Мижоз томонидан кўрсатилган реквизитларга мувофиқ ҳисобвараққа эга бўлган маблағ олувчилар фойдасига маблағларни ўтказиш учун жавобгар ҳисобланади.

7.2. Мижоз хисобварақ бўйича операцияларни амалга ошириш учун белгиланган ЭТҲларни тўғри расмийлаштирилишига жавобгардир.

7.3. Мижоз томонидан тўлов ҳужжатида реквизитлар нотўғри кўрсатилганлиги сабабли, ҳисобварақдан маблағларнинг нотўғри ҳисобдан чиқарилганлиги ва ҳисобвараққа нотўғри ҳисоблаб ўтказганлиги учун Ижрочи Мижоз олдида жавобгарликка эга эмас.

7.4. Мазкур шартнома билан бажарилган ишлар ҳақини ўз вақтида тўламаганда ёки тўлашдан бош тортганда, шунингдек, Мижознинг ҳисобварағида маблағлар етарли бўлмаган тақдирда, Мижоз Ижрочига ҳар бир кечиктирилган кун учун 0.1% миқдорида,  лекин муддати ўтказилган сумманинг 10% миқдоридан ошмаган ҳолда пеня тўлайди.
7.5. Маблағлар хисобвараққа ўз вақтида ўтказилмаганда, шунингдек, Мижоз ҳисобварағидан  маблағларни  асоссиз  ҳисобдан  чиқарганда,   Ижрочи  Мижозга  ўз вақтида ўтказилмаган (ҳисобдан чиқарилмаган) маблағ суммасидан 0.1% миқдорида, лекин ўз вақтида ўтказилмаган (ҳисобдан чиқарилмаган) маблағ суммасидан 10%дан ошмаган миқдорида пеня тўлайди.

7.6. Мазкур шартнома ёки Марказий банк меъёрий ҳужжатлари бўйича ўз мажбуриятларини талабга мувофиқ бажармаганлиги натижасида иккинчи томонга етказилган зарар, қонунчиликда ўрнатилган тартибда, зарар етказган томонидан қопланиши лозим.

7.7. Неустойка тўлов (пеня, жарима)ларни тўлаш ва етказилган зарарларни қоплаш Томонларни мазкур шартнома бўйича мажбуриятларини бажаришларидан озод этмайди.

7.8. Мазкур шартнома ёки Марказий банк меъёрий ҳужжатларига асосан хавфсизликни таъминлаш талаблари бўйича ўз мажбуриятларини талабга мувофиқ бажармаганлиги натижасида иккинчи томонга етказилган зарарлар учун бошқа томон олдида қонунчиликда ўрнатилган тартибда жавобгардир.

7.9. Томонларнинг хавфсизлик талабларини тегишли равишда бажарилишига қарамасдан, рухсатсиз кириш рўй берса, хавф-хатар зарарларини ЭТҲга тўғрилиги тасдиқланган ЭРИсини қўйган ва у асосида ҳисобварақ бўйича ноқонуний операция амалга оширган томон қоплаб беради.

8. ШАРТНОМАНИ ЎЗГАРТИРИШ ВА БЕКОР ҚИЛИШ ТАРТИБИ.
8.1. Шартномага киритиладиган барча ўзгартириш ва қўшимчалар томонларнинг ёзма равишдаги розилиги орқали амалга оширилади.

8.2. Мазкур шартноманинг ижро этилишида юзага келадиган барча низолар ўзаро музокаралар ёрдамида ҳал этилади. Низоларни ўзаро музокаралар йўли билан ҳал этиш имкони бўлмаганда, томонлар уларни қонунчиликда ўрнатилган тартибда иқтисодий судга кўриб чиқиш учун бериш ҳуқуқига эгадирлар.
8.3. Қонунчиликда, мазкур шартномада, ҳисобварақ очиш ва унга хизмат кўрсатиш бўйича Мижоз ва Марказий Банк ўртасида тузилган шартномада кўрсатилган тартибда, томонлардан бирининг ташаббуси билан мазкур шартномани бекор қилиш ҳисобварақни ёпиш учун асос бўлади.
8.4. Ҳисобварақ ёпилгандан кейин келиб тушадиган қоғоз кўринишидаги ЭТҲлар ва тўлов ҳужжатлари ижро этилмасдан жўнатувчига қайтарилади.

8.5. Мазкур шартнома томонларнинг ўзаро розилиги асосида бекор қилиниши мумкин. Бекор қилиш тўғрисида икки ой олдин Ижрочига берган ёзма хабарномасига асосан Мижоз мазкур шартномани бекор қилиш ҳуқуқига эга.

8.6.  Агар Мижоздан банк фаолиятини амалга ошириш учун берилган Марказий банк лицензияси чақириб олинса, Ижрочи мазкур шартномани бир томонлама бекор қилиш ҳуқуқига эга.

8.7. Агар мазкур шартнома бекор қилинадиган бўлса, ҳисоб-китоб мазкур шартнома бўйича мажбуриятларни бекор қилиш кунига бўлган хақиқий (амалий) харажатлар бўйича амалга оширилади.

9. ФОРС-МАЖОР ҲОЛАТЛАР.
9.1. Мазкур шартнома кучга киргандан кейин фавқулодда ҳолатларга хос, кўзда тутилмаган ва ақл билан хавфни олдини олиш чораларини қўллаш мумкин бўлмаган, бартараф этиб бўлмайдиган кучлар ҳамда техноген характердаги фалокатлар натижасида келиб чиққан бўлса, ЭҲлар алмашувида тўсқинлиқ қилувчи техник бузилишлар ёки бошқа ҳолатлар пайдо бўлганда томонлар мазкур шартнома бўйича ўз мажбуриятларини қисман ёки тўлиқ бажармаганликлари учун жавобгарликдан озод бўлишлари мумкин.Томонлар мазкур ҳолатлар бўйича бир-бирини 10 кун ичида ёзма равишда хабардор қилиши керак. Бунда, мазкур шартнома бўйича мажбуриятларни бажариш муддати бундай ҳолатлар амал қилган вақт даврига тенг бўлган бошқа вақт даврига кўчирилади.

10. ШАРТНОМАНИНГ АМАЛ ҚИЛИШ МУДДАТИ.
10.1. Мазкур шартнома имзоланган кундан кучга кириб, _______________________ бошлаб муносабатларни тартибга солади ва номуайян муддатгача амал қилади. 
10.2. Мазкур шартнома икки нусхада тузилган бўлиб, иккаласи ҳам тенг юридик кучга эга. Ҳар бир томон ўзида бир нусха сақлайди.

11. ТОМОНЛАРНИНГ РЕКВИЗИТЛАРИ.
ИЖРОЧИ: Ўзбекистон Республикаси Марказий банки «Ахборотлаштириш бош маркази» ДУК 

          Тошкент ш., 100001, Ислом Каримов кўчаси, 6, Марказий банк Тошкент шаҳар Бош бошқармасининг Ҳисоб китоб касса маркази, ҳисобрақами 21596000600447879001,       банк коди 00014, СТИР 201052959,  ИФУТ 63110, тел: 244-02-14.
МИЖОЗ: 
	ИЖРОЧИ
	
	МИЖОЗ

	________________
	
	__________________

	М.Ў.
	
	М.Ў.


Шартномага

1 – сонли илова

КЕЛИШИЛГАН   НАРХ  ҲАҚИДА
Б А Ё Н Н О М А

Биз, Ахборотлаштириш бош маркази номидан унинг директори Д.Ш. Сариходжаев ва ______________________________________________________________ номидан __________________________________________________банклараро тўлов тизимида бир электрон тўлов ҳужжатини ўтказиш нархи 100 сўмга келишилганлигини тасдиқлаймиз.
                 ИЖРОЧИ






МИЖОЗ
        ____________________


                    ________________

                        М.Ў.                                   


     М.Ў.
